Nafarroako Parlamentuko Mahaiak, 2014ko otsailaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txentxo Jiménez Hervás jaunak aurkeztutako galdera, Nasuvinsaren erabiltzaile batzuek enpresa horrekiko harremanean izan duten tratuagatiko kexei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko otsailaren 10ean

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru parlamentari Txentxo Jiménez Hervás jaunak, Legebiltzarreko Erregelamenduan ezarritakoaren babesean, ondoko galdera aurkezten dio Sustapen Departamentuari, idatziz erantzun dezan:

Nasuvinsako erabiltzaileen zenbait kexa –gizarte alokairuko araubideko etxebizitzen erabiltzaileena –heldu zaizkit parlamentari naizen honi, enpresa publiko horrekiko harremanean pertsona horiek jasotako tratua dela-eta.

Pertsona horiek diote tratu laidogarri, gutxiesgarri eta, zenbait kasutan, baita mehatxuzkoa ere jaso dutela erabiltzaileei zerbitzu ematen dieten langileen aldetik, eta orobat diote Maite izeneko pertsona bat izan dela tratu hori eman diena.

Hori dela eta, parlamentari honek hauxe jakin nahi du:

Nasuvinsa enpresa publikoko zuzendaritzak zer agindu eman die langileei, erabiltzaileei eman beharreko tratuari eta arretari dagokienez? Jendaurreko arretaz arduratzeko eginkizuna dutenek eginkizun hori zer baldintzatan egiten duten kontrolatzen al dute kontrol hori egiteaz arduratu behar dutenek? 

